

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
------ 2020թվականի  N ------Ն
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
     Համաձայն «Հայաստանի Հանրապետության 2020 թվականի պետական բյուջեի մասին» օրենքի 9-րդ հոդվածի 6-րդ մասի, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և 23-րդ հոդվածի 3-րդ մասի՝ Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում կատարել փոփոխություններ՝ ավելացնելով եկամուտները և ծախսերը 136870.7 հազ. դրամով՝ համաձայն NN 1, 2 , 3 հավելվածների:
    2. Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 2, 3, 4, 5, 9 և 9.1 հավելվածներում կատարել փոփոխություններ և լրացումներ՝ համաձայն NN  2, 3, 4, 5, 6 և 7 հավելվածների:       
     3. Սահմանել, որ սույն որոշման NN 3, 4, 5, 6 և 7 հավելվածներով նախատեսված գումարներն ուղղվելու են՝
   1) Հայաստանի Հանրապետության կրթության, գիտության, մշակույթի և սպորտի նախարարությանը ենթակա պետական ոչ առևտրային կազմակերպությունների նախորդ տարիների ավելացված արժեքի հարկի գծով հարկային պարտավորությունների, ինչպես նաև ճշտված հարկային պարտավորություների մարման արդյունքում գոյացած հարկային տույժերի մարմանը (70386.0 հազ. դրամ) ` համաձայն N 4 հավելվածի:
   2) Հայաստանի Հանրապետության կրթության, գիտության, մշակույթի և սպորտի նախարարության ենթակա «Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ին՝ 63484.7 հազ. դրամ հոգուտ պետական բյուջե   հարկադիր կատարումն ապահովող ծառայության որոշումներով սահմանված գումարների հատուցման նպատակով:
  4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ						          Ն. ՓԱՇԻՆՅԱՆ




















       
  ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
               1. Իրավական ակտի ընդունման անհրաժեշտությունը (նպատակը)
ՀՀ կառավարության որոշման նախագծով Հայաստանի Հանրապետության կրթության գիտության մշակույթի և սպորտի նախարարությանը նախատեսվում է պետական բյուջեից հատկացնել համապատասխան գումար՝   
  1. ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունների ավելացված արժեքի հարկի  առաջացած հարկային պարտավորությունները մարելու, ինչպես նաև ճշտված հարկային պարտավորություների մարման արդյունքում գոյացած հարկային տույժերի մարման նպատակով: Ավելացված արժեքի հարկի գծով հարկային պարտավորությունները (70386.0 հազ. դրամ) հաշվարկվել են ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպություններին 2018 թվականի ՀՀ պետական եկամուտների կոմիտեի կողմից սահմանված կարգով իրականացված բյուջեի հետ փոխհարաբերությունների և հարկային մարմնի  կողմից վերահսկվող ՀՀ օրենսդրության առանձին պահանջների կատարման ճշտության ստուգման՝ «Ավելացված արժեքի հարկի հաշվարկի» (կամերալ հարկային ստուգման) արդյունքներով և ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունների կողմից ներկայացվող գրություններով՝ ճշտված հարկային հաշվարկով առաջացող հարկային պարտավորություների նախատեսված ժամկետից ուշ մարելուց հետո առաջացած լրացուցիչ տույժի չափով: Այդ պարտավորությունները վերաբերվում են 2018 թ. ՀՀ պետական բյուջեից տրամադրված դրամաշնորհների և սուբսիդիաների նկատմամբ հաշվարկված ավելացված արժեքի հարկի գծով լրացուցիչ հատկացումներին, որոնք տվյալ ժամանակահատվածում  չեն  տրամադրվել ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպություններին:
      2. «Հ.Պարոնյանի անվան երաժշտական կոմեդիայի պետական թատրոն» ՊՈԱԿ-ին հատկացնել 3000.0 հազ. դրամ ` «Հայաստանի Հանրապետության 2020 թվականի պետական բյուջեի մասին»  օրենքով «1215 Կրթության, մշակույթի սպորտի ոլորտներում միջազգային և սփյուռքի հետ համագործակցության զարգացում» ծրագրի «12006 Աջակցություն օտարերկրյա պետություններում հայալեզու թատրական ներկայացումներին» միջոցառման անհատույց դրամաշնորհների հաշվին հատկացված գումարի մեջ չնախատեսված ավելացված արժեքի հարկի պարտավորությունը  մարելու նպատակով:
      3. Հայաստանի Հանրապետության կրթության, գիտության, մշակույթի և սպորտի նախարարության ենթակա «Ալ. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ին հատկացնել 63484.7  հազ. դրամ, որպես 07.07.2020թ. 06440954 հարուցված կատարողական վարույթով հոգուտ պետական բյուջե բռնագանձման ենթակա կատարողական գործողությունների կատարման ծախսը վճարելու նպատակով: 
     Պետական եկամուտների կոմիտեի 24.06.2020թ. գրությամբ Հարկադիր կատարումն ապահովող ծառայության է ուղարկվել 2020թ. հունվարի 24-ին կայացված թիվ 3002862 ստուգման ակտը, որի հիման վրա Ծառայության պետական բյուջեի օգտին Երևան քաղաքի բռնագանձումների բաժնում 07.07.2020թ. հարուցվել է թիվ 06440954 կատարողական վարույթը, համաձայն որի պետք է՝ «Ա. Սպենդիարյանի անվան օպերայի և բալետի ազգային ակադեմիայի թատրոն» ՊՈԱԿ-ից հօգուտ պետական բյուջեի բռնագանձել 1.269.693.5 հազ. դրամ, ինչպես նաև բռնագանձման ենթակա գումարի 5%-ի չափով գումար՝ որպես կատարողական գործողությունների կատարման ծախս: 2020 թվականի հուլիսի 6-ին է  «Ա. Սպենդիարյանի անվան օպերայի և բալետի ազգային ակադեմիայի թատրոն» ՊՈԱԿ-ը ՀՀ պետական եկամուտների կոմիտե է փոխանցել ԱԱՀ-ի համապատասխան պարտավորությունը:
      Վարույթն իրականացնող հարկադիր կատարողը, ղեկավարվելով «Դատական ակտերի հարկադիր կատարման մասին» օրենքի (այսուհետ՝ նաև Օրենք) 40-րդ և 44-րդ հոդվածներով, արգելանքներ է կիրառել պարտապանի գույքի և դրամական միջոցների վրա բռնագանձման ենթակա կատարողական գործողությունների կատարման ծախս 63484.7 հազ. դրամի (բռնագանձման ենթակա կատարողական գործողությունների կատարման ծախս) չափով: Գույքի վրա արգելանք դնելով սահմանափակվել է  «Ա. Սպենդիարյանի անվան օպերայի և բալետի ազգային ակադեմիայի թատրոն» ՊՈԱԿ-ի գործունեությունը:

2.Առաջարկվող կարգավորման բնույթը
ՀՀ կառավարության որոշման նախագծով նախատեսված պետական բյուջեից հատկացված 136870.7 հազ. դրամ գումարը կուղղվի այդ կազմակերպությունների պարտավորությունների մարմանը:
3.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության գիտության մշակույթի և սպորտի նախարարության մասնագետների կողմից:
4. Ակնկալվող արդյունքը
Որոշման ընդունման արդյունքում ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունները կմարեն կուտակված հարկային բեռը: 

















Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ                               ԿԱՄ ՆՎԱԶԵՑՄԱՆ ՄԱՍԻՆ
«Հայաստանի հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ վերջիններում փոփոխություն կատարելու անհրաժեշտություն չի առաջանա:












Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ                               ԿԱՄ ՆՎԱԶԵՑՄԱՆ ՄԱՍԻՆ
 «Հայաստանի Հանրապետության 2020 թվականի պետական բյուջեի մասին օրենքում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտների և ծախսերի, ինչպես նաև համայնքային բյուջեների եկամուտների և ծախuերի վրա կունենա չեզոք ազդեցություն:
        
          Նախարար՝                                          Ա. ՀԱՐՈՒԹՅՈՒՆՅԱՆ











ԱՄՓՈՓԱԹԵՐԹ

	Առարկության,
Առաջարկության հեղինակը,
Գրության ստացման ամսաթիվը,
Գրության համարը
	Առարկության,
առաջարկության բովանդակությունը
	Եզրակացություն
	Կատարված փոփոխությունները

	1.  ՀՀ Ֆինանսների նախարարություն 14.08.2020  թիվ 034-75355-20 գրություն
	     1)   Նախագծով առաջարկվում է ՀՀ կրթության, գիտության, մշակույթի և սպորտի նախարարության ենթակայության մի շարք պետական ոչ առևտրային կազմակերպություններին ՀՀ 2018 թվականի պետական բյուջեից տրամադրված սուբսիդիաների, դրամաշնորհների շրջանակում առաջացած ԱԱՀ-ի գծով պարտավորությունները չկատարելու արդյունքում հաշվարկված տույժերը մարելու համար հատկացնել 8,214.8 հազ. դրամ, ինչպես նաև «Պատմամշակութային ժառանգության գիտահետազոտական կենտրոն» ՊՈԱԿ-ին 2018 թվականին ՀՀ պետական բյուջեից տրամադրված սուբսիդիաի շրջանակում առաջացած ԱԱՀ-ի գծով պարտավորությունները այդ թվում՝ տույժերը մարելու համար հատկացնել 27,489.1 հազ. դրամ: Ընդհանուր առմամբ Նախագծի N 4 հավելվածով առաջարկվում է ՀՀ պետական բյուջեից հատկացնել 35,703.9 հազ. դրամ, ընդ որում՝ Նախագծի հավելվածներում, ինչպես նաև տեքստում հատկացվող գումարի չափի միջև առկա է անհամապատասխանություն:
  2) Հաշվի առնելով այն հանգամանքը, որ Նախագծին կից ներկայացված տեղեկատվությունից ոչ բոլոր պետական ոչ առևտրային կազմակերպությունների մասով է հնարավոր հստակ պատկերացում կազմել ՀՀ պետական բյուջեից տրամադրված սուբսիդիաների, դրամաշնորհների շրջանակում առաջացած հարկային պարտավորությունների (ԱԱՀ-ի գծով պարտավորություններ և տույժեր) չափի վերաբերյալ՝ հայտնում ենք, որ պետական ոչ առևտրային կազմակերպությունների մոտ առաջացած հարկային պարտավորությունների չափի վերաբերյալ ճշգրիտ տեղեկատվություն ունենալու համար հարցն անհրաժեշտ է քննարկել ՀՀ պետական եկամուտների կոմիտեի հետ:
  3)  Մյուս կողմից, կարևորում ենք նաև այն, որ ՀՀ պետական եկամուտների կոմիտեի կողմից ներկայացվի տեղեկատվություն պետական ոչ առևտրային կազմակերպությունների մոտ առաջացած միայն այն տույժերի վերաբերյալ, որոնք ուղղակիորեն կապված են ՀՀ պետական բյուջեից տրամադրված սուբսիդիաների, դրամաշնորհների շրջանակներում ԱԱՀ-ով հարկվող գործարքների հետ:
  4) «Պատմամշակութային ժառանգության գիտահետազոտական կենտրոն» պետական ոչ առևտրային կազմակերպության (այսուհետ՝ ՊՈԱԿ) կողմից ներկայացված հաշվարկների վերաբերյալ հայտնում ենք, որ հաշվարկներում հաշվի չի առնվել ս.թ. ապրիլի 22-ին ՀՀ Ազգային Ժողովի կողմից ընդունված Հայաստանի Հանրապետության հարկային օրենսգրքում փոփոխություն և լրացում կատարելու մասին ՀՀ օրենքը, որով նվազեցվել է հարկի վճարումը սահմանված ժամկետներից ուշացնելու դեպքում ժամկետանց յուրաքանչյուր օրվա համար հաշվարկվող տույժի դրույքաչափը և 0,075 տոկոսի փոխարեն սահմանվել է 0,04 տոկոս։ Նշյալ օրենքն ուժի մեջ է մտել ս.թ. մայիսի 14-ից և տարածվում է ս․թ․ ապրիլի 21-ից ծագած հարաբերությունների վրա: Այսինքն, ս․թ․ ապրիլի 21-ից տույժերը հաշվարկվում են նվազեցված դրույքաչափով։ Ընդ որում, ս․թ․ ապրիլի 21-ից տույժերը նվազեցված դրույքաչափով հաշվարկվում են նաև այն դեպքերում, երբ տույժերի հաշվարկը սկսվել է մինչև նշյալ օրենքն ուժի մեջ մտնելը: 
        6) Միաժամանակ, ՀՀ պետական բյուջեից տրամադրված սուբսիդիայի շրջանակում ՊՈԱԿ-ի մոտ առաջացող ԱԱՀ-ի գծով պարտավորությունների այդ թվում՝ տույժերի չափը պարզելու համար առաջարկում ենք քննարկել ՊՈԱԿ-ի կողմից ԱԱՀ-ի և ակցիզային հարկի միասնական ճշտված հաշվարկներ ներկայացնելու և դրանց արդյունքում պարտավորությունների այդ թվում՝ տույժերի չափը հաշվարկելու նպատակահարմարության հարցը:        
       7) Բացի վերոհիշյալից, առաջարկում ենք Նախագծի 5-րդ հավելվածում նշել ծրագրերի բյուջետային գլխավոր կարգադրիչների անվանումները:

Ընդունված է

Ընդունված է






Ընդունված է
	Փոփոխությունը կատարված է:














Փոփոխությունը կատարված է:









Փոփոխությունը կատարված է:




Փոփոխությունը կատարված է:













Փոփոխությունը կատարված է:






Փոփոխությունը կատարված է:


	
	    5) Նախագծով տույժերը հաշվարկվել են մինչև 2020 թվականի դեկտեմբեր ամիսը, սակայն Նախագիծը քննարկվելու, ուժի մեջ մտնելու և համապատասխան գումարների հաշվին պարտավորությունները մարելու համար կարող է առավելագույնը մեկ ամիս պահանջվել: Այսինքն, սեպտեմբեր ամսին կարող են ՊՈԱԿ-ի մոտ առաջացող ԱԱՀ-ի գծով պարտավորությունները մարվել, հետևաբար նաև՝ կասեցվել տույժերի հետագա հաշվարկը:
	Ընդունված չէ:





	             Փոփոխությունը կատարված չէ, քանի որ տույժերի հաշվարկը կատարված է մինչև 2020 թվականի հոկտեմբեր ամիսը 




	2.  ՀՀ արդարադատության նախարարություն 14.08.2020  թիվ 034-75355-20 գրության




	1. «Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «6-րդ կետի» և «3-րդ կետի» բառերն անհրաժեշտ է փոխարինել համապատասխանաբար «6-րդ մասի» և «3-րդ մասի» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները:
2. Նախագծի 1-ին կետից առաջարկում ենք հանել «ավելացնելով եկամուտները և ծախսերը 70452.2 հազ. դրամով» բառերը՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 3-րդ մասի դրույթները:
3. Նախագծի 2-րդ կետից անհրաժեշտ է հանել «Հայաստանի Հանրապետության 2020 թվականի պետական բյուջեի մասին» օրենքում և» բառերը, ինչպես նաև «համաձայն» բառից հետո «1» թիվը՝ հաշվի առնելով այն հանգամանքը, որ Նախագծի 1-ին կետով արդեն իսկ նախատեսվում է «Հայաստանի Հանրապետության 2020 թվականի պետական բյուջեի մասին» օրենքում կատարվող փոփոխությունները:
4. Նախագծի 2-րդ կետում «Հայաստանի Հանրապետության» բառերից հետո «2019» թիվն անհրաժեշտ է փոխարինել «2020» թվով՝ համապատասխանեցնելով Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման վերնագրի դրույթներին:
        2. Նախագծի 1-ին կետից առաջարկում ենք հանել «ավելացնելով եկամուտները և ծախսերը 70452.2 հազ. դրամով» բառերը՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 3-րդ մասի դրույթները:

	Ընդունված է:







Ընդունված է:


Ընդունված է:






Ընդունված է:




Ընդունված չէ:


	Փոփոխությունը կատարված է:






Փոփոխությունը կատարված է:


Փոփոխությունը կատարված է:





Փոփոխությունը կատարված է:



Փոփոխությունը կատարված չէ:


	3. ՀՀ պետական եկամուտների կոմիտե
08.09.2020թ.
01/3.1/58218-2020


	Որոշման նախագծում ներառված ՊՈԱԿ-ների հարկային պարտավորությունների վերաբերյալ տեղեկատվություն մասով հայտնում ենք, որ հիմք ընդունելով ՀՀ ֆինանսների նախարարության գանձապետական գործառնական համակարգից 01.01.2018-31.12.2018թթ. ժամանակահատվածի համար դրամաշնորհների և սուբսիդիաների վերաբերյալ ստացած տեղեկատվությունը նախագծին կից ներկայացված ցանկում ընդգրկված ՊՈԱԿ-ների կողմից ներկայացված հարկային հաշվարկները ենթարկվել են կամերալ ուսումնասիրության: Թվով 7 ՊՈԱԿ-ի մասով կատարվել է նախնական հաշվարկ, իսկ «Ալ. Սպենդիարյանի անվան  օպերայի և բալետի ազգային ակադեմիական թատրոն»  ՊՈԱԿ-ի (ՀՎՀՀ 02510673) և «Գ.Սունդուկյանի անվան ազգային ակադեմիական թատրոն» ՊՈԱԿ-ի (ՀՎՀՀ 02521652) մասով իրականացվել են համալիր հարկային ստուգումներ, որոնք ընդգրկել են նաև 2018թ.-ը: Ցանկում ընդգրկված կազմակերպություններից «Պատմամշակութային ժառանգության գիտահետազոտական կենտրոն» (ՀՎՀՀ 02511444) կողմից ս.թ. սեպտեմբերի 6-ի դրությամբ դեռևս չի ներկայացվել 2018թ. հաշվետու ժամանակահատվածում ընդգրկված համապատասխան հաշվետու ժամանակաշրջանների համար ավելացված արժեքի հարկի և ակցիզային հարկի միասնական ճշտված հաշվարկներ: 
Միաժամանակ, ցանկում ընդգրկված ՊՈԱԿ-ների չկատարած հարկային պարտավորությունները ս.թ. սեպտեմբերի 6-ի դրությամբ կազմում են.
·  «Գ. Սունդուկյանի անվան ազգային ակադեմիական թատրոն» ՊՈԱԿ (ՀՎՀՀ 02521652)՝ 3,030,737 դրամ, 
·  «Կ. Ստանիսլավսկու անվան պետական ռուսական դրամատիկական թատրոն» ՊՈԱԿ (ՀՎՀՀ 02515823)՝ 524,077 դրամ,
·  «Հայաստանի պարի պետական անսամբլ» ՊՈԱԿ (ՀՎՀՀ 02508107)՝ 115,724 դրամ,
·  «Սարդարապատի հերոսամարտի հուշահամալիր, հայոց ազգագրության և ազատագրական պայքարի պատմության ազգային թանգարան» ՊՈԱԿ (ՀՎՀՀ 04401986)՝ 36,937,188 դրամ:

	Ընդունված չէ:

	Փոփոխությունը կատարված չէ, քանի որ միասնական ճշտված հաշիվներում արտացոլված գումարը չի ներկայացնում ՊՈԱԿ-ների ճշգրիտ պարտքը ավելացված արժեքի և ձևավորված տուժերի մասով: Արտացոլված գումարի մեջ կան այլ հարկատեսակներ:


	
1.  ՀՀ Ֆինանսների նախարարություն 14.10.2020  թիվ Մ-89529-2020 գրություն
	Ելնելով վերոհիշյալից, առաջարկում ենք՝ որպեսզի ՊՈԱԿ-ների կողմից ներկայացվեն ՀՀ պետական բյուջեից տրամադրված դրամաշնորհների և սուբսիդիաների շրջանակում առաջացած հարկային պարտավորությունների (ԱԱՀ-ի գծով պարտավորություններ և տույժեր) չափի վերաբերյալ հստակ հաշվարկներ:
        Բացի այդ, «Հ.Պարոնյանի անվան երաժշտական կոմեդիայի պետական թատրոն» ՊՈԱԿ-ին ՀՀ 2020 թվականին պետական բյուջեից տրամադրված դրամաշնորհի շրջանակում առաջացած ԱԱՀ-ի գծով պարտավորությունները կատարելու համար գումար հատկացնելու վերաբերյալ հայտնում ենք հետևյալը:
ՀՀ հարկային օրենսգրքի այսուհետ՝ Օրենսգիրք՝
1. 4-րդ հոդվածի 1-ին մասի՝
· 43-րդ կետի համաձայն՝ աշխատանք է համարվում գործողությունը, որի արդյունքն ունի նյութական բնույթ և կարող է օտարվել այլ անձի կարիքների և (կամ) պահանջմունքների բավարարման համար,
· 44-րդ կետի համաձայն՝ ծառայություն է համարվում գործողությունը, որի արդյունքը չունի նյութական բնույթ, և որը ստացողը սպառում է այդ գործողության ընթացքում,
· 47-րդ կետի համաձայն՝ աշխատանքի կատարում է համարվում աշխատանքի կատարման արդյունքի սեփականության իրավունքի փոխանցումը մեկ անձից մեկ այլ անձի` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
· 48-րդ կետի համաձայն՝ ծառայության մատուցում է համարվում մեկ անձի կողմից մեկ այլ անձի օգտին գործողության իրականացումը` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
1. 59-րդ հոդվածի 2-րդ մասով սահմանված են նույն հոդվածի 4-րդ մասի 1-ին կետին համապատասխան հարկային մարմնում որպես ԱԱՀ վճարող հաշվառված ոչ առևտրային կազմակերպությունների կողմից ԱԱՀ վճարողներ համարվելու դեպքերը և ժամկետները,
1. 60-րդ հոդվածի 1-ին մասի 1-ին և 2-րդ կետերի համաձայն՝ ԱԱՀ-ով հարկման օբյեկտ են համարվում ապրանքի մատակարարումը, աշխատանքի կատարումը և ծառայության մատուցումը,
1. 64-րդ հոդվածով սահմանված են ԱԱՀ-ից ազատված գործարքներն ու գործառնությունները:
    Հաշվի առնելով վերոգրյալը, հայտնում ենք, որ՝ 
1. եթե «Հ.Պարոնյանի անվան երաժշտական կոմեդիայի պետական թատրոն» ՊՈԱԿ-ը Oրենսգրքով սահմանված կարգով համարվի ԱԱՀ վճարող մասնավորապես, ԱԱՀ-ի շեմը գերազանցելու հիմքով և ստացվող ֆինանսավորման շրջանակներում (դիմաց) իրականացնի ԱԱՀ-ով հարկվող գործարքներ որոնք ազատված չեն ԱԱՀ-ից, ապա վերջինիս պետք է հատկացվի իր կողմից իրականացվող՝ ԱԱՀ-ով հարկվող գործարքների հարկման բազայի 20 տոկոսը,
1. եթե «Հ.Պարոնյանի անվան երաժշտական կոմեդիայի պետական թատրոն» ՊՈԱԿ-ը Oրենսգրքով սահմանված կարգով չհամարվի ԱԱՀ վճարող կամ ստացվող ֆինանսավորման շրջանակներում (դիմաց) չիրականացնի ԱԱՀ-ով հարկվող գործարքներ (օրինակ, գումարները ստանա նվիրատվության կարգով) կամ իրականացվող գործարքներն ազատված լինեն ԱԱՀ-ից, ապա վերջինիս պետական բյուջեից ԱԱՀ-ի գումար հատկացնելու անհրաժեշտությունը բացակայում է:

	Ընդունված է:

	Փոփոխությունը կատարված է

	2. ՀՀ Արդարադատության նախարարություն 01.12.2020  թիվ 01/27.1/25975-2020 գրություն
	1. Հայաստանի Հանրապետության 2020 թվականի պետական բյուջեում և հայաստանի հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «պետական բյուջեում» բառերն անհրաժեշտ է փոխարինել ««պետական բյուջեի մասին» օրենքում» բառերով՝ հաշվի առնելով Նախագծի 1-ին կետի և «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:
2. Նախագծի 3-րդ կետի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:

	Ընդունված է:









Ընդունված է:

	Փոփոխությունը կատարված է








Փոփոխությունը կատարված է

	
	
	
	



